
RAHBARLIK QILISH VA 
BOSHQARISH

Artikov Xayrulla Baxtiyarovich
O‘zDJTSU Jismoniy madaniyat va sport kafedrasi katta o‘qituvchisi

Annotatsiya: Ushbu maqolada sport tashkilotlarida rahbarlik va boshqaruvning zamonaviy tamoyillari, rahbar shax-
siga qo‘yiladigan talablar hamda sport tashkilotlarini samarali boshqarishda rahbarlik faoliyatining ahamiyati yoritilgan. 
Sport tashkilotlarida boshqaruv jarayonini to‘g‘ri tashkil etish, jamoani bir maqsad sari yo‘naltirish va sportchilar faoliya-
tini muvofiqlashtirishda rahbarning kasbiy mahorati muhim o‘rin tutadi. Maqolada zamonaviy rahbarning kommunikativ 
qobiliyati, liderlik fazilatlari, tashabbuskorligi, mas’uliyati va boshqaruv madaniyati masalalari tahlil qilingan. Shuningdek, 
sport tashkilotlarini innovatsion yondashuvlar asosida boshqarish, sog‘lom psixologik muhit yaratish hamda boshqaruv 
samaradorligini oshirishning nazariy va amaliy jihatlari ko‘rib chiqilgan.

Kalit so‘zlar: rahbar, boshqaruv, sport tashkiloti, liderlik, dominantlik, rahbarlik fazilatlari, boshqaruv madaniyati, kom-
munikativ qobiliyat, jamoa boshqaruvi, sport menejmenti, samaradorlik, motivatsiya, strategik rejalashtirish, innovatsion 
boshqaruv, sport faoliyati.
Abstract: This article discusses modern principles of leadership and management in sports organizations, the require-
ments for managerial personnel, and the importance of leadership in ensuring the effective functioning of sports organiza-
tions. The professional competence of a leader plays a significant role in organizing management processes, coordinating 
athletes’ activities, and directing the team toward common goals. The article analyzes the communicative abilities, lead-
ership qualities, initiative, responsibility, and management culture of modern sports managers. Furthermore, theoretical 
and practical aspects of innovative management approaches, the creation of a healthy psychological environment, and 
improving management efficiency in sports organizations are examined.

Key words: leader, management, sports organization, leadership, dominance, managerial qualities, management cul-
ture, communicative abilities, team management, sports management, efficiency, motivation, strategic planning, innova-
tive management, sports activity.
Аннотация: В данной статье рассматриваются современные принципы руководства и управления в спортивных 
организациях, требования к личности руководителя, а также значение управленческой деятельности в обеспе-
чении эффективной работы спортивных организаций. Особую роль в организации управленческого процесса, 
координации деятельности спортсменов и направлении коллектива к общей цели играет профессиональное 
мастерство руководителя. В статье анализируются коммуникативные способности современного руководителя, 
лидерские качества, инициативность, ответственность и культура управления. Также рассматриваются теорети-
ческие и практические аспекты инновационного управления спортивными организациями, создания благоприят-
ного психологического климата и повышения эффективности управления.

Ключевые слова: руководитель, управление, спортивная организация, лидерство, доминантность, качества 
руководителя, культура управления, коммуникативные способности, управление коллективом, спортивный 
менеджмент, эффективность, мотивация, стратегическое планирование, инновационное управление, спортивная 
деятельность.

KIRISH
Bugungi kunda jismoniy tarbiya va sport sohasini rivojlantirish davlat siyosatining ustuvor yo‘nalishlari

dan biri hisoblanadi. Sport tashkilotlari faoliyatining samaradorligi esa ko‘p jihatdan ulardagi boshqaruv tizimi 
va rahbarlik faoliyatining to‘g‘ri tashkil etilishiga bog‘liq. Zamonaviy sport tashkilotlari murakkab ijtimoiy-peda-
gogik tizim sifatida nafaqat sport natijalariga erishishni, balki yoshlarni sog‘lom turmush tarziga jalb qilish, sport 
madaniyatini rivojlantirish va jamiyatda sog‘lom muhitni shakllantirish kabi muhim vazifalarni ham bajaradi. Shu 
sababli sport tashkilotlarida rahbarlik va boshqaruv masalalari bugungi kunda dolzarb ahamiyat kasb etmoqda.



AKTABGACHA VA
AKTAB TA’LIMI

41

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

2026-yil, iyun, 6(1)-son

Sport tashkilotlarini boshqarishda rahbar shaxsining o‘rni alohida ahamiyatga ega. Rahbarning bilim savi-
yasi, tashkilotchilik qobiliyati, kommunikativ madaniyati, liderlik xususiyatlari va strategik fikrlashi tashkilot 
faoliyatining muvaffaqiyatini belgilovchi asosiy omillardan biridir. Ayniqsa, zamonaviy rahbar sport jamoasini 
boshqarishda faqat ma’muriy faoliyat bilan cheklanib qolmasdan, innovatsion yondashuvlarni qo‘llay olishi, 
sportchilar va murabbiylar bilan samarali muloqot o‘rnatishi hamda sog‘lom psixologik muhit yaratishi lozim.

Hozirgi globallashuv va raqobat kuchaygan davrda sport tashkilotlari oldiga yangi talab va vazifalar qo‘yil
moqda. Sport sohasida yuqori natijalarga erishish uchun boshqaruv tizimini zamonaviy menejment tamoyillari 
asosida tashkil etish muhim hisoblanadi. Bunda rahbarlarning kasbiy kompetentligini oshirish, boshqaruvning 
innovatsion usullaridan foydalanish, strategik rejalashtirishni yo‘lga qo‘yish hamda jamoa faoliyatini samarali 
muvofiqlashtirish alohida ahamiyat kasb etadi.

Shuningdek, sport tashkilotlarida rahbarlik qilish jarayoni nafaqat tashkiliy boshqaruvni, balki inson omiliga 
e’tibor qaratishni ham talab etadi. Sportchi, murabbiy va boshqa xodimlarning manfaatlarini hisobga olish, 
ularni rag‘batlantirish va motivatsiya berish sport tashkiloti faoliyatining samaradorligini oshirishga xizmat qiladi.

Shu bois sport tashkilotlarida rahbarning liderlik qobiliyati, tashabbuskorligi, mas’uliyati va boshqaruv 
madaniyati muhim mezonlardan biri hisoblanadi.

Mazkur maqolada sport tashkilotlarida rahbarlik va boshqaruvning nazariy asoslari, zamonaviy rahbar-
larga qo‘yiladigan talablar, boshqaruv samaradorligini oshirish omillari hamda sport tashkilotlarini rivojlanti
rishdagi boshqaruv faoliyatining ahamiyati keng yoritib beriladi.

MAVZUGA OID ADABIYOTLAR SHARHI
Hozirgi kunda ko‘plab tadqiqotchilar diqqat-e’tiboridagi asosiy xususiyatlardan biri – rahbar shaxsiga 

xos dominantlik (ustunlik)ka intilishdir. Aynan shu sifat rahbarning tashabbusni o‘z qo‘liga olishiga, guruhga 
yetakchilik qilishiga va murakkab vaziyatda mas’uliyatni o‘z bo‘yniga olishiga zamin yaratadi. Shu munosabat 
bilan tadqiqotchi R. Stogdill qalamiga mansub “Rahbar qo‘llanmasi”da dominantlik boshqaruvga zarur sifatlar 
ro‘yxatida birinchi o‘ringa qo‘yiladi. Dominantlik so‘zi bir necha ma’noni anglatadi. Rahbarlik mavzusidan kelib 
chiqilsa, o‘zgalarga ta’sir etish degan bir jumla mazmunan hamma gapga asos bo‘ladi.

Yuqorida ta’kidlangan ma’nodagi “ta’sir etish” iborasi hissiyot tufayli o‘zgalarni o‘ziga jalb eta bilish, o‘zaro 
munosabat natijasida o‘ziga nisbatan xayrixohlik hissini yaratishni anglatadi. Chunki tashkilotning ilg‘or faoliyati 
uchun rahbar o‘z zimmasidagi rasmiy majburiyat va vakolatlari o‘zi yetarli emas. Peshqadam rahbarga xos 
fazilatlardan biri – vazminlik va sabr-bardoshlilikdir.

Rahbar hissiyotining muvozanatlashganligi uning ichki dunyosiga xos qarama-qarshi tuyg‘ularning tug‘yo-
niga yo‘l qo‘ymaslikda va kayfiyatdagi sokinlikda ifodalanadi. Ma’lumki, rahbar odamlar orasida va ularga xos 
turli hissiyotlar og‘ushida yashaydi. Binobarin, atrofdagilarning salbiy yoki ijobiy his-tuyg‘ulari o‘zaro kundalik 
muloqotda tez “yuqish” xususiyatiga ega. Shuning uchun rahbar qaltis va ziddiyatli vaziyatlarda nafaqat bosh-
qalarning hissiyoti ta’siriga berilmasligi, balki atrofdagilarga o‘z muvozanati va jilovlangan his-tuyg‘usi bilan 
ta’sir eta olishi kerak. Mehnat faoliyatini ratsional tarzda tashkil etish, ya’ni mehnatdagi ijobiy jihatlarga ko‘proq 
e’tibor berish, noxush vaziyatlarni donolik bilan bartaraf etish, ko‘proq yaqin do‘stlar davrasida bo‘lish, jismoniy 
tarbiya va foydali mashg‘ulotlarga ishqibozlik kayfiyatida vaqtni o‘tkazish har qanday stressga qarshi tura 
olishni kuchaytiradi, shuningdek, organizmning ishchanlik qobiliyatini qayta tiklashga xizmat qiladi. Boshqaruv 
faoliyatini samarali bajarish uchun rahbarga zarur fazilatlardan yana biri – muvaffaqiyatga intilishdir. Rahbar o‘z 
oldiga maqsad qo‘ya olishi va uni bajarishga urinishi lozim. Rahbar tavakkalga bora oladigan va xavf-xatardan 
qo‘rqmaydigan xarakterga ega bo‘lishi lozim. Maqsadga erishish ishtiyoqi bilan yashaydigan odam doim o‘z 
faoliyat natijalari haqida xabardor bo‘lishni istaydi. Mehnat bilan bog‘liq vaziyat esa faoliyatidan ma’lumot olish 
orqali o‘z hayot mazmunini tahlil etish imkonini beradi.

Sport tashkilotlarida rahbarlik va boshqaruv masalalari mahalliy va xorijiy olimlar tomonidan keng 
o‘rganilgan. Xususan, boshqaruv nazariyasining asoschilaridan biri bo‘lgan Piter Druker o‘z tadqiqotlarida 
samarali boshqaruvning asosiy omili rahbarning strategik fikrlashi va inson resurslaridan oqilona foydalanishida 
namoyon bo‘lishini ta’kidlagan. Uning fikricha, rahbar tashkilotning barqaror rivojlanishini ta’minlovchi asosiy 
kuch hisoblanadi.

Boshqaruv sohasida ilmiy izlanishlar olib borgan Genri Minsberg rahbarlik faoliyatini tahlil qilib, rahbarning 
tashkilotdagi shaxslararo munosabatlar, axborot almashinuvi va qaror qabul qilish bilan bog‘liq vazifala-
rini asoslab bergan. Uning tadqiqotlari zamonaviy tashkilotlarda rahbarlik samaradorligini oshirishda muhim 
ahamiyat kasb etadi.

Liderlik nazariyasini rivojlantirgan olimlardan Ralf Stogdill rahbar shaxsiga xos sifatlarni o‘rganib, domi-
nantlik, tashabbuskorlik, mas’uliyat va muloqot madaniyatini samarali rahbarning muhim xususiyatlari sifatida 
baholagan. Uning qarashlari sport tashkilotlarini boshqarishda ham muhim nazariy asos bo‘lib xizmat qiladi.

masalalarini tadqiq etgan bo‘lib, sport muassasalari faoliyatini samarali tashkil etishda rahbar kadrlarning kasbiy 
tayyorgarligi muhim o‘rin tutishini ta’kidlaydi. Shuningdek, F.A. Kerimov sport sohasida murabbiylik va bosh-
qaruv faoliyatining o‘zaro bog‘liq jihatlarini tahlil qilib, sport natijalari ko‘p jihatdan rahbar va murabbiylarning 
boshqaruv mahoratiga bog‘liq ekanligini qayd etgan.

Yuqoridagi tadqiqotlarda asosan umumiy boshqaruv nazariyasi, liderlik sifatlari va sport sohasidagi tash-
kilotchilik masalalari yoritilgan. Biroq sport tashkilotlarida rahbarlik qilish va boshqarishning zamonaviy sharoit-
lardagi o‘ziga xos xususiyatlari, xususan, innovatsion boshqaruv usullarini qo‘llash, jamoada sog‘lom psixologik 
muhitni shakllantirish va boshqaruv samaradorligini oshirish masalalari yetarlicha tadqiq etilmagan.

TADQIQOT METODOLOGIYASI
Mazkur tadqiqotni amalga oshirish jarayonida ilmiy bilishning bir qator usullaridan foydalanildi. Jumladan, 

sport tashkilotlarida rahbarlik va boshqaruv masalalariga oid mahalliy va xorijiy ilmiy adabiyotlar, me’yoriy-
huquqiy hujjatlar hamda ilmiy-uslubiy manbalar tahlil qilindi.

Tadqiqot davomida qiyosiy-taqqoslash usulidan foydalanilib, sport tashkilotlarini boshqarish sohasidagi 
mahalliy va xorijiy tajribalar o‘zaro solishtirildi. Xususan, rivojlangan davlatlarda sport menejmenti va rahbarlik 
faoliyatini tashkil etish mexanizmlari tahlil qilinib, ularning milliy sport tizimida qo‘llash imkoniyatlari baholandi.

Shuningdek, tahliliy va mantiqiy umumlashtirish usullari orqali sport tashkilotlarida rahbarning liderlik qobili-
yati, boshqaruv madaniyati, strategik rejalashtirish hamda qaror qabul qilish jarayonlariga oid ilmiy qarashlar 
tizimlashtirildi. Tadqiqotda kuzatish va tavsiflash usullaridan foydalanilib, sport tashkilotlarida boshqaruv sama-
radorligiga ta’sir etuvchi omillar o‘rganildi.

Olingan ma’lumotlar umumlashtirilib, sport tashkilotlarida rahbarlik va boshqaruv tizimini takomillashtirish, 
boshqaruv samaradorligini oshirish hamda innovatsion yondashuvlarni joriy etish bo‘yicha ilmiy xulosalar va 
amaliy tavsiyalar ishlab chiqildi.

TAHLIL VA NATIJALAR
Bugungi kunda sport tashkilotlari faoliyatining samaradorligi ko‘p jihatdan boshqaruv tizimining to‘g‘ri 

tashkil etilganligi hamda rahbarlarning kasbiy kompetentligiga bog‘liq. Tadqiqot davomida sport tashkilotlarida 
rahbarlik va boshqaruv faoliyatiga ta’sir etuvchi omillar tahlil qilindi. Tahlil natijalariga ko‘ra, rahbarning liderlik 
qobiliyati, strategik fikrlashi, kommunikativ madaniyati va innovatsion yondashuvlarni qo‘llay olishi tashkilot 
faoliyatining muvaffaqiyatini belgilovchi asosiy omillar hisoblanadi.

Sport tashkilotlari faoliyatini o‘rganish jarayonida boshqaruv samaradorligiga salbiy ta’sir ko‘rsatuvchi ayrim 
muammolar ham aniqlandi. Jumladan, ayrim sport tashkilotlarida zamonaviy boshqaruv texnologiyalaridan 
yetarli darajada foydalanilmasligi, rahbarlarning malakasini oshirish tizimining takomillashmaganligi hamda 
jamoa a’zolari o‘rtasida samarali kommunikatsiyaning yetarli darajada yo‘lga qo‘yilmaganligi kuzatildi.

Tahlil natijalari shuni ko‘rsatdiki, sport tashkilotlari faoliyati samaradorligiga eng katta ta’sir ko‘rsatuvchi 
omillar rahbarning liderlik qobiliyati, strategik rejalashtirish va kommunikativ madaniyati hisoblanadi. Ayniqsa, 
liderlik qobiliyatining yuqori darajada namoyon bo‘lishi rahbarning jamoani bir maqsad sari yo‘naltira olishi, 
samarali qarorlar qabul qilishi va tashkilot faoliyatini muvofiqlashtirishida muhim ahamiyat kasb etadi.

Shuningdek, tahlil natijalari sport tashkilotlarida innovatsion boshqaruv usullarini joriy etish va raqamli 
texnologiyalardan foydalanish samaradorlikni oshirishning muhim omillaridan biri ekanligini ko‘rsatdi. Zamonaviy 
boshqaruv usullaridan foydalanayotgan sport tashkilotlarida xodimlar faoliyati, jamoaviy hamkorlik va sport 
natijalari nisbatan yuqori ekanligi aniqlandi.

O‘tkazilgan tahlillar asosida sport tashkilotlarida boshqaruv samaradorligini oshirish uchun rahbarlarning 
malakasini muntazam oshirib borish, zamonaviy menejment tamoyillarini amaliyotga joriy etish, jamoada 
sog‘lom psixologik muhit yaratish hamda axborot-kommunikatsiya texnologiyalaridan keng foydalanish zaru-
rligi aniqlandi.

Mazkur maqolaning o‘ziga xosligi shundaki, unda sport tashkilotlarida rahbarlik qilish va boshqarishning 
nazariy hamda amaliy jihatlari kompleks ravishda tahlil qilinib, rahbarning liderlik fazilatlari, boshqaruv madani-
yati va innovatsion yondashuvlarning sport tashkiloti faoliyati samaradorligiga ta’siri yoritib berilgan.

XULOSA VA TAKLIFLAR
Xulosa qilib aytganda, sport tashkilotlarida rahbarlik va boshqaruv tizimini samarali tashkil etish sport 

sohasining rivojlanishida muhim omillardan biri hisoblanadi. Zamonaviy sport tashkilotlari faoliyatining muvaf-
faqiyati ko‘p jihatdan rahbarning kasbiy kompetentligi, liderlik qobiliyati, boshqaruv madaniyati va innovatsion 
yondashuvlarni qo‘llay olishiga bog‘liq. Rahbarning to‘g‘ri tashkilotchilik faoliyati sport jamoasining uyg‘un 
ishlashini ta’minlaydi hamda sportchilar va murabbiylarning yuqori natijalarga erishishiga xizmat qiladi.

Sport tashkilotlarida boshqaruv jarayonini ilmiy asosda tashkil etish, strategik rejalashtirish va zamonaviy 
menejment tamoyillaridan foydalanish boshqaruv samaradorligini oshirishga yordam beradi. Ayniqsa, sog‘lom 
psixologik muhit yaratish, jamoada o‘zaro hamkorlik va ishonchni mustahkamlash rahbar faoliyatining muhim 
jihatlaridan biri hisoblanadi. Shu bilan birga, sport tashkilotlarida xodimlarni rag‘batlantirish, ularning kasbiy 
rivojlanishini qo‘llab-quvvatlash va innovatsion g‘oyalarni amaliyotga joriy etish tashkilot faoliyatining barqaror 
rivojlanishini ta’minlaydi.

Bugungi kunda sport tashkilotlarini boshqarishda zamonaviy axborot texnologiyalari, raqamli boshqaruv 
tizimlari va innovatsion usullardan foydalanish dolzarb masalalardan biri bo‘lib qolmoqda. Kelgusida sport 
menejmentini takomillashtirish, rahbarlarning kasbiy malakasini oshirish hamda boshqaruv faoliyatida ilg‘or 
xorijiy tajribalarni qo‘llash orqali sport tashkilotlari faoliyati samaradorligini yanada oshirish mumkin.

Shunday qilib, sport tashkilotlarida samarali rahbarlik va boshqaruv tizimini shakllantirish sportchilarning 
muvaffaqiyatli faoliyat yuritishi, sog‘lom sport muhitini yaratish hamda jismoniy tarbiya va sport sohasining 
taraqqiyotini ta’minlashda muhim ahamiyat kasb etadi.

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


